2010年世界公禱禮拜程序
主題：凡若有喘氣者，攏著謳咾耶和華！

1、 進場

詩歌：〈當聖神佇我的心〉（新《聖詩》第307首）

入場隊伍包括牧師、講員及婦女，婦女可唱歌跳舞，協助營造氣氛。當入場隊伍行入教會時，要有各種樂器的演奏。場內要有歡喜呼叫的聲，並且隨著樂器的演奏跳舞。最後，司會要大聲宣告：「凡若有喘氣者，攏著謳咾耶和華！」

詩歌：〈同心讚美天父〉（舊《聖詩》第54首）

二、 懇求祈禱

司會：上帝啊！無論阮歡喜亦是悲傷，祢攏是阮的氣力與避難所，是阮隨時的幫助。賜阮力量，引導阮，光照阮。雖然地大搖choah，眾山崩落；海湧凶惡；全能的上帝啊！阮知祢已經臨到。阮有看見全世界氣候無定著，田園猶原拋荒；水災、土石流、瘟疫與逐種天災人禍不斷；不過阮亦無需要驚惶。聖神啊！請來！向萬國萬民以及萬物，輕輕歕出祢活命的氣。願祢的能力與慈愛充滿所有的！提升阮的心靈，祝福阮。阿們。

3、 宣召

司會：當咱做夥聚集，同心祈禱的時，咱佇這，著用開闊的心胸與熱忱的態度、注意來聽，領受上帝的話。

會眾：咱來謳咾上帝，思考上帝的話，分享咱的故事；互咱堅定志向，佇世界逐所在，成做疼與和平的使者。

司會：開阮的嘴。

會眾：阮的嘴欲謳咾祢的名。

詩歌：〈上主祢當受讚美〉（《泰澤讚頌之歌》第36首）

4、 認罪祈禱

司會：咱若講無罪，就是騙家己，真理也無惦佇咱。咱若認咱的罪，主是真實公義，欲赦免咱的罪，洗除咱攏總的不義。

回應詩：〈上主！求祢憐憫！〉（《泰澤讚頌之歌》第72首）

婦女1：阮承認，阮時常無遵照祢的話來行，背逆祢的旨意。阮常常拒絕祢的慈愛，並且無疼厝邊親像自己。阮時常不願去聽彼個（hit-ê）有需要的人呼求的聲。

回應詩：〈上主！求祢憐憫！〉（《泰澤讚頌之歌》第72首）

婦女2：阮承認在阮國家內，有怨恨、衝突、暴力、虐待、賄賂(po-lo )與貪心，所以有多多人活佇困苦的中間。阮為著阮所犯的罪，以及無公義的心，懇求主祢的憐憫與赦免。所以，阮欲特別紀念那些佇苦難中的人，求主與in同在。

個人認罪默禱

司會：總是上帝對咱顯示了無限的疼：當咱猶久軟弱的時，基督到期替有罪的人死。咱求叫耶穌的名，罪就得著赦免。

回應詩：〈上主！求祢憐憫！〉（《泰澤讚頌之歌》第72首）

5、 啟應文

司會：

喀麥隆（Cameroon）的人民，就算in陷落佇人生上最壞的時刻，猶原會謳咾上帝。因為生命就是上帝賜互咱人上大的恩賜。一枝草，一點露，天無絕人之路。所以，咱應該抱著向望唱歌，相信一切攏有上帝的引導。佇喀麥隆(Cameroon)，孤兒寡婦、身體有殘障、甚至是Aids帶原者in攏知，「在死蔭的山谷」，有上帝陪伴拖in。在喀麥隆（Cameroon），為著維持生活掘力工作的人，有計程車司機、市場賣菜的婦女，也同款謳咾上帝。就算咱一無所有，咱猶原可為著生命的恩賜，來謳咾全能的上帝。

司會：咱要向是誰發出謳咾呢？

婦女1：咱要向創造天地萬物的創造主發出謳咾；因為祂有大能力、慈悲憐憫，

       有公義仁愛，擱賞賜獨生聖子耶穌基督，互咱boe會沉淪，會得著永活。

會眾：〈我的心，你著謳咾主〉（新《聖詩》第306首） 

司會：阮要在叨位謳咾上帝呢？

婦女2：在地上、天頂、深海中，攏著謳咾上帝。喀麥隆（Cameroon）人佇北方、在沙漠、佇高山唱歌謳咾上帝。婦女佇種作的時，佇養飼嬰仔的時，佇廚房煮飯的時，攏在謳咾上帝。

會眾：〈我的心，你著謳咾主 〉（新《聖詩》第306首） 

婦女3：喀麥隆（Cameroon）人佇逐所在謳咾上帝。in划(kò)著船，佇河裡口的捉蝦子的時謳咾上帝。婦女佇樹林內、佇田中、佇前往教會的路途中謳咾上帝。

會眾：〈我的心，你著謳咾主〉（新《聖詩》第306首） 

婦女4：在喀麥隆（Cameroon），沒人願意聽婦女的聲音，不過，上帝欲聽婦女的聲，不管in是輕聲細語，亦是佇無聲的吐氣中，上帝攏欲聽。

會眾：〈我的心，你著謳咾主〉（新《聖詩》第306首） 

司會：為什麼咱著謳咾上帝呢？

婦女1：為著美麗的家園謳咾上帝。佇喀麥隆（Cameroon），咱有真肥的土地、有豐富的礦產、森林、野生動植物，和棉花、可可亞、咖啡和香蕉，以及千變萬化的景色，咱為這一切來謳咾上帝。

會眾：〈我的心，你著謳咾主 〉（新《聖詩》第306首） 

婦女2：在喀麥隆（Cameroon），阮為著所享受的和平謳咾上帝。為著不同的宗教和各部落能夠和睦同居來頌讚上帝。

會眾：〈我的心，你著謳咾主 〉（新《聖詩》第306首） 

司會：咱要如何謳咾上帝呢？

婦女3：上帝啊！阮要恭敬俯伏在祢面前，用心靈和誠實來謳咾祢。阮要歡唱跳舞、安靜默想，來獻上阮的謳咾與感恩。

      求祢擦去阮的目屎，減輕阮的重擔，興起阮的心靈。逐時逐刻阮攏欲謳咾上帝。

會眾：〈我的心，你著謳咾主 〉（新《聖詩》第306首）

6、 國家介紹：喀麥隆（Cameroon）
也請看手冊第15-28頁。  

7、 讀經（婦女4）

    聖經（一）：使徒行傳16:16-34

 16後來，阮去祈禱的所在。有一個女婢抵著阮，他互卜卦的神上身，平素用卜卦互許個主人大趁錢。17伊隨保羅及阮，叫講：「諸個人就是至高上帝的奴僕，用拯救的路傳互恁。」18他多多日按呢行，保羅真厭恨，越轉身給彼個神講：「我託耶穌基督的名，命令你對伊出去！」神即時出去。19他彼個(hia-ê)主人看見趁錢的向望已經失落，就掠保羅、西拉，拖in入街市去見有司官；閣解送(ké-sàng)到上司官講：20 「諸個人是猶太人，大攪擾咱的城，21 傳咱羅馬人所呣應該守呣應該行的規例。」22 眾人歸群起來攻擊in。上司官剝in的衫，命令用棍拍in；23 拍真多下，就關in落監，吩咐顧監的嚴謹顧守。24 顧監的受此號命令，就關in落內庭監，楗in的腳佇柴楗裡。25 若是半暝，保羅、西拉祈禱，吟詩謳咾上帝，關佇監裡的人也注意在（teh）聽。26 忽然，地大動，致到監的地基攏搖動，諸個門也連鞭攏開，眾人的刑具一盡落。27 顧監的人醒，看見監門開，拍算監囚攏已經逃走，就拔刀欲家己殺(thâi)。28 若是保羅大聲叫講：「莫得家己傷害！阮攏佇遮。」29 顧監的人叫人舉火來，跳入去，愕愕惙仆佇保羅、西拉的面前；30 導in出來，講：「先生啊，我著怎樣做才會得著救？」31 應講：「著信主耶穌，你就得著救以及你的家。」32 就用主的道理講互伊及伊家內攏總的人聽。33 佇彼暝，彼時，顧監的人導in去，洗in的傷；伊及全家的人即時攏受洗禮。34 導in上他的厝，備辦互in食。已經信上帝，就及通家大歡喜。
    聖經（二）：以賽亞書42:10-17
10 過海的及海內所有的，海嶼及其中徛起的百姓，攏著向耶和華唱新的歌，對地極謳咾伊。11 曠野及其中的城，及基達人徛起的鄉社攏著出聲；西拉徛起的百姓著唱歌，佇山頂的著出大聲。12 in著將榮光歸互耶和華，佇海嶼中報揚伊的名聲。13 耶和華欲親像勇猛的人出去，欲親像交戰的人激動熱心，欲喉叫，大聲喝，欲用大氣力攻擊伊的對敵。14 我久久無開嘴，靜靜家己遏止；今我欲喉叫，親像欲生的婦仁人；我欲哈哈(hā-hā)喘未接（chih）氣。15 我欲互大山小山變做拋荒，互彼頂面的花草攏枯焦；我欲互江河變做洲嶼，互水池攏乾去。16 我欲導睛暝者行in呣識的道路，導in行呣識的路徑；佇in的面前互黑暗變做光明，互彎曲變做平直。諸個事我攏欲行，亦無放拺in。17 倚靠雕刻的偶像，對鑄造的偶像講：你是阮的上帝；此號人受趕走，大見誚。
八、證道：

九、關懷：

司會：佇現今的社會中間，剝削兒童，特別是剝削女童的案件不止多。買賣人口可講是現代的奴隸制度，是一件牽涉上千萬利潤的生意。互咱更深入地了解喀麥隆（Cameroon）女童的處境。

      喀麥隆（Cameroon）女童面對的挑戰如下：（請用戲劇演出女童的處境，也請看手冊34頁）

喀麥隆（Cameroon）與其他發展中的國家共款（kāng-khóan），國內的女童面臨真多困難與問題。 in受家庭中的照顧最少，大家攏認為in的未來是丈夫的財產，所以，將錢用佇in頂面實在是浪費。少數幾個有接受教育的女童，卻同時要承擔多多厝內的工作。老母所做的工作，女童攏著參與，包括生意買賣、做田、顧囝仔(giá-á)、顧病人等等。舉例來講，一個八歲的查某（châ-bo）囝仔(giá-á)到學校上課之前，必須佇頭殼頂抵著一盤香蕉，沿路若叫若賣。這個 查某（châ-bo）͘囝仔(giá-á)的未來真使人擔心，她的課業表現了真壞，中途停止學習的可能性真高(kôan)，她亦有可能會變成少年罪犯、受剝削的兒童，時常會利用身軀，來做交換利益的工具，甚至會提早結婚或者是非自願懷孕（hôai-īn）。她亦可能遇著更加嚴重的問題。

詩歌：〈通世間沈溺在黑暗的惡事〉（舊《聖詩》第471首）

十、奉獻：（2010年的奉獻對象是外派到於泰國之海外宣教師王貞乃牧師，柬埔寨（Cambodia）教協總會婦女幹事，以及八八水災之災民。請看手冊  頁）
奉獻祈禱：

奉獻詩：〈我的生命獻給祢〉（舊《聖詩》第306B首第四節）

十一、主面前代求

司會：至高的上帝！阮向祢呼求，向祢講出阮的困難。祢kā阮保證，祢bōe擱延chiân，祢要大聲回應阮。上帝國藉著祢的話語，在這個時陣，這個所在要臨到。為著祢運行在阮當中的權能，阮要唱新歌謳咾祢。阮也要為下面的人祈禱：
阮為青年祈禱：求祢賜阮力量，互阮能可（ōe thang）幫助青年，互in找到人生的方向，得著一份為著in所備辦的工作，並且行在主的旨意中。阮也懇求祢能互教會，可以得著今日的青年人，互in成做明日宣教的精兵。

會眾：上帝聽阮的祈禱。

司會：阮為監囚（kaⁿ-siû）祈禱：全能的上帝啊！阮為著受關在監獄中的犯人祈禱，求祢賜in恩典，互in藉著思考祢的話語、倚靠祢的慈悲和憐憫的疼，找到生命的力量與希望。

會眾：上帝聽阮的祈禱。

司會：阮為著當權者祈禱：上帝啊！阮為著政府、教會、逐機構的領導者祈禱，求祢賜in智慧，開闊in的眼界，使in隨時發覺人民的需要。幫助in藉著祢的恩典，用信實、仁愛、公義，與和平來帶領人民。

會眾：上帝聽阮的祈禱。

司會：阮為家庭祈禱：阮祈求家庭和睦，夫妻彼此相疼，全家歸主，建立家庭祭壇，逐項需要攏能得到上帝充足的供應。當阮遇到困難的時，幫助阮互相委身，同心協力來面對艱難，求祢賜阮恩典，互阮無餒志。

會眾：上帝聽阮的祈禱。

司會：阮為婦女祈禱：全能的上帝！阮感謝祢，祢用慈悲憐憫、照祢自己的形像造男造女。祢疼婦女，也揀選婦女成做祢的器皿。求祢來解放、更新婦女的心靈，互in無驚惶，有剛強壯膽的心來服事祢。當婦女遇著危急與困難的時，願祢與in同在。願所有男女佇平等與互相尊重的基礎頂面，建立和諧的兩性關係。

會眾：上帝聽阮的祈禱。

司會：阮為苦難中的人祈禱，為台灣八八水災的災民祈禱，求主看顧in無厝可(thang)住的艱苦，求主幫助in早日重建家園，並且互執政者能真正了解in的需要。阮也懇求主互in在患難中能可仰望、信靠祢，心神堅強，行出憂傷的境遇。

會眾：上帝聽阮的祈禱。

司會：阮為世界祈禱：願主佇世界逐國之間能和平往來。也求主停止一切的戰爭，因為真多人在戰亂中喪失性命。阮為in的親人祈禱，因為戰亂的緣故，in心神失落、艱苦、悲傷，阮懇求祢的神，親自來憐憫、安慰in的苦楚。 
會眾：上帝聽阮的祈禱。

司會：上帝啊！阮為著阮現在擁有的生命謳咾祢！祢用不變的疼；疼阮，祢的疼永無息。阮欲謳咾祢，祢的慈愛無窮盡，「逐日透早攏是新的」。阮向祢獻上謳咾，因為阮的國家享有和平，阮的土地出產豐盛。阮也常常佇有日光、有雨水的大自然中，體會祢就佇阮身邊。阮懇求祢幫助阮承擔職責，把握每一次的機會，並且佇祢豐豐富富的逐樣祝福中，跟從祢的帶領。求祢教示阮永遠心存感恩，幫助阮佇受到痛苦與剝削的時，能可（ōe thang）學祢受苦的精神。

      阮心中充滿感恩，因為祢佇過去曾應允阮的祈求，祢佇現在與未來也攏會照祢的智慧，回應阮的祈禱。

詩歌：〈請來，主真光〉（新《聖詩》第342首）

十二、祝禱和差遣

互阮舉起手，與世界逐所在的人做陣，為著阮彼此的友誼，獻上謳咾與感謝。

為著阮的日食與平安的恩典，阮感謝上帝。

願上帝用奇妙的慈愛與恩典祝福阮！

當阮散會了後，願上帝與阮同在！

凡若有喘氣的，攏著謳咾耶和華，從此時直到永遠！

閉會詩：〈主，差遣我〉（新《聖詩》第403首）

